1. Умумий қоидалар
Ушбу тартиб акция шартлари, акцияни ўтказиш қоидалари, жойи ва вақтини белгилайди. 
Акциянинг номланиши: «Туронбанк» AТБнинг филиалларига муддатли депозит жойлаштирган юридик шахслар учун “Restart” номли акция.
Aкция ташкилотчиси: «Туронбанк» AТБ.
Aкция ҳудуди: Ўзбекистон Республикаси ҳудудида, «Туронбанк» AТБнинг МАБ ва барча филиалларида ўтказилади.

Акция ўтказиш вақти: 2020 йил 20 августдан 2020 йилнинг 
20 ноябрига қадар ўтказилади.

Акцияда қатнашувчилар: Банкнинг МАБ ва филиалларида 2020 йил 20 ноябргача бўлган даврда юридик шахслар томонидан янги муддатли депозит ҳисобварағини очган ва ушбу муддатли депозитга камида 1 йил муддатга йиллик 16 фоиздан (шартномада муддатли депозит муддатдан олдин қайтариб олинганида 0 фоиз этиб белгиланиши шартлари билан) уч хил сумма оралиғи яъни, 100 млн.сўмдан 499 млн.сўмгача, 500 млн.сўмдан 999 млн.сўмгача ва 1,0 млрд.сўм ва ундан юқори бўлган маблағлардан бирини жойлаштирган муддатли депозит эгалари. 
2. Aкция иштирокчилари

Акцияда Ўзбекистон Республикасида юридик шахс сифатида рўйхатдан ўтган резидент ва норезидент ташкилотлари иштирок этишлари мумкин.

“Туронбанк” АТБ МАБ ва филиалларида 2020 йил 20 ноябргача бўлган даврда юридик шахслар томонидан янги муддатли депозит ҳисобварағини очган ва ушбу муддатли депозитга камида 1 йил муддатга йиллик 
16 фоиздан (шартномада муддатли депозит муддатдан олдин қайтариб олинганида 0 фоиз этиб белгиланиши шартлари билан) уч хил сумма оралиғи яъни, 100 млн.сўмдан 499 млн.сўмгача, 500 млн.сўмдан 
999 млн.сўмгача ва 1,0 млрд.сўм ва ундан юқори бўлган маблағлардан бирини жойлаштирган муддатли депозит эгалари автоматик равишда акция иштирокчисига айланади.
Aкцияда қатнашиш, акция иштирокчиларининг ушбу Қоидаларга тўлиқ розилигини англатади.

Aгар иштирокчи ушбу Қоидаларга риоя қилмаса, соврин берилмайди. 
Совриннинг қийматига тенг пул маблағини тўлаш, совринни олиш ва/ёки ундан фойдаланиш ҳуқуқини учинчи шахсларга бериш тақиқланади.

Мукофот ташкилотчи томонидан қайтариб олинмайди ва алмаштириб берилмайди.

3. Aкцияда иштирок этиш шартлари
Aкцияда иштирок этиш учун акция ўтказилиш даврида иштирокчилар яъни юридик шахслар «Туронбанк» AТБ МАБ ва филиалларида 2020 йил 
20 ноябргача бўлган даврда янги муддатли депозит ҳисобварағини очиши ва ушбу муддатли депозитга камида 1 йил муддатга йиллик 16 фоиздан (шартномада муддатли депозит муддатдан олдин қайтариб олинганида 
0 фоиз этиб белгиланиши шартлари билан) уч хил сумма оралиғи яъни, 
100 млн.сўмдан 499 млн.сўмгача, 500 млн.сўмдан 999 млн.сўмгача ва 
1,0 млрд.сўм ва ундан юқори бўлган маблағлардан бирини жойлаштирган бўлиши зарур. 
Иштирокчини жойлаштирган маблағи қайси сумма оралиғига тўғри келса фақатгина ўша сумма доирасида акция иштирокчисига айланиши мумкин.
Акция ғолибининг номи декабр ойининг охирги декадасида Random.org сайтидан фойдаланган ҳолда тасодифий танлов орқали аниқланади.
Aкция ғолибининг мукофот олишга розилиги:

Акция ғолиби, ташкилотчига юридик шахс сифатида рўйхатдан ўтган  резидент ва норезидент ташкилотларининг гувоҳномаси, директори ва бош бухгалтерини тасдиқловчи буйруғи, паспорти ёки унга тенглаштирилган ҳужжат аслини ва “Туронбанк” АТБда муддатли депозит шартномасини тақдим этиши лозим;

Aгар ғолиб томонидан ташкилотчига тақдим этилган ҳужжатларнинг ҳақиқийлигига шубҳа туғилса, ташкилотчи уларни белгиланган талабларга мувофиқлигини текшириши ва қалбакилиги аниқланган тақдирда тегишли совринни бермаслик ҳуқуқини ўзида сақлаб қолади.

Акция ғолиби томонидан Ташкилотчига калбаки ҳужжатлар ёки маълумотлар тақдим этиш ҳолати аниқланса, шунингдек, танлов шартлари бузилган бўлса, ушбу иштирокчига ташкилотчи томонидан мукофот берилмайди.

Ғолибларнинг акция шартларига риоя қилмасликлари, совринни олишдан бош тортиш ҳисобланади ҳамда келгусида совринни талаб қилиш ҳуқуқидан маҳрум бўлишига олиб келади.

Иштирокчи акцияда қатнашишдан бош тортган тақдирда у ташкилотчидан акцияда иштирок этиш билан боғлиқ харажатларни қопланишини талаб қилишга ҳақли эмас.

Aкция ғолиби мукофотни олиш ва ундан фойдаланиш билан боғлиқ бўлган ҳар қандай солиқ ёки мажбурий тўловларни Ўзбекистон Республикасининг солиқ қонунчилигига мувофиқ тўлаш учун жавобгардир. Aкция ғолиби соврин қийматининг нақд пул эквивалентида тўланишини талаб қилишга, шунингдек, уларга бошқа товарлар ёки хизматлар кўринишида беришни талаб қилишга ҳақли эмас;

Ушбу акция билан боғлиқ барча мунозарали масалалар Ўзбекистон Республикасининг амалдаги қонунчилиги асосида тартибга солинади.

Aкцияда Туронбанк томонидан улуш киритган корхоналар иштирок этишлари таъқиқланади.

4. Соврин жамғармаси
Aкция мукофоти – 100 млн.сўмдан 499 млн.сўмгача – 10 та Телевизор;

· 500 млн.сўмдан 999 млн.сўмгача – 10 та Iphone 11 Pro max;

· 1,0 млрд.сўм ва ундан юқори – 10 та Apple MacBook;

Юқоридаги совринлар бир марталик танлов асосида банк бўйича депозит жойлаштирган суммасидан келиб чиқиб 10 тадан жами 30 та ғолиб.
5. Акцияни ўтказиш ва ғолибни аниқлаш тартиби
Ушбу акция ғолибини аниқлаш учун ўрнатилган тартибда Бош банк томонидан махсус Комиссия тузилади.
Акция муддати тугагандан сўнг “Ғазначилик ва қимматли қоғозлар департаменти” беш иш кунида, акция даврида муддатли депозити мавжуд бўлган ташкилотлар рўйхатини шакллантиради. Агарда бир мижоз бир неча муддатли депозит ҳисобварақларига эга бўлса, мижознинг номи рўйхатда шунча маротаба кўрсатиб ўтилади. “Ғазначилик ва қимматли қоғозлар департаменти” Туронбанк томонидан улуш киритган корхоналарни чиқариб ташлайди. Шундан сўнг, жадвал шаклидаги акция қатнашчилари тўғрисида батафсил маълумотлар Комиссияга қуйидаги шаклда тақдим этилади:

	№
	Филиал
	Ташкилот номи
	Муддатли депозит қолдиғи

	1
	Бухоро
	“Шохона” МЧЖ
	100 000 000.00

	2
	Бухоро
	“Шохона” МЧЖ
	500 000 000.00

	3
	Бухоро
	“Шохона” МЧЖ
	1 000 000 000.00


Random.org сайти орқали аниқланган акция ғолиби 2020 йил декабр ойида махсус комиссия томонидан тасдиқланади.
Банк акция иштирокчилари билан ёзма музокаралар ёки бошқа алоқалар қилмаслик ҳуқуқини ўзида сақлаб қолади, акция ўтказишда низолар бўлган ҳоллар бундан мустасно.
Aкция ғолиби шахсий маълумотларини, акция доирасида тақдим этади ва уларни қайта ишлашга розилик беради.

Aкция ғолиби ташкилотнинг номи, фотосуратлари, видео роликлари  ва бошқа материалларидан ташкилотчи томонидан реклама мақсадида фойдаланиш ва мазкур материаллар учун ҳеч қандай ҳақ тўламай фойдаланишларига розилик билдиради.
Банк ўз хоҳишига кўра акция доирасидаги ҳар қандай ўзгаришлар тўғрисида, мазкур ўзгариш юз бергандан сўнг 3 (уч) банк иш кунида www.turonbank.uz веб-сайтига олдиндан хабар бериш орқали, ушбу Қоидаларга ҳар қандай ўзгартириш ва қўшимчалар киритиш ҳуқуқига эга. Шунингдек, ташкилотчи совринлар рўйхатини ўзгартириш ёки кенгайтириш ҳуқуқига эга.
Ташкилотчи, мукофот эгасининг соғлиғига (ҳаётига), шунингдек учинчи шахсларнинг мулкига, соғлиғига ёки ҳаётига етказилган зарар учун жавобгарликни ўз зиммасига олмайди.
Ушбу акцияни ўтказиш пайтида юзага келадиган барча келишмовчиликлар Ташкилотчи ва Иштирокчи (акция ғолиби) ўртасида ўзаро музокаралар орқали ҳал қилинади. Низо вужудга келган холларда, мазкур ҳолат Ўзбекистон Республикаси қонунларига мувофиқ кўриб чиқилади.

Акция ғолибига қўшимча равишда, акция иштирокчиларидан биттадан мижоз заҳира ғолиб сифатида танланади.

Акция асосий ғолиби ушбу тартиб шартларига асосан мукофотдан махрум бўлган такдирда, соврин акциянинг захира ғолибига топширилади.

Ушбу акциянинг натижалари ва унинг ғолиблари Random.org сайти маълумотлари асосида аниқланган мижозлар рўйхати комиссия томонидан белгиланади, комиссия қарори протоколда қайд этилади.

Ғолибнинг номи банкнинг расмий корпоратив веб-сайтида, шунингдек банкнинг расмий ижтимоий саҳифаларида эълон қилинади.

Aкция ғолиби аниқлангандан сўнг, ғолибга ташкилотчи томонидан 
СМС-хабарнома ёки телефон қўнғироғи орқали маълум қилинади.

6. Совринларни олиш тартиби ва шартлари

Соврин “Туронбанк” AТБнинг филиалларида тақдим этилади. Ғолиб ташкилот гувоҳномаси, директори ва бош бухгалтерини тасдиқловчи буйруқдан нусҳа, уларнинг паспорти ёки унга тенглаштирилган ҳужжат аслини тақдим этиши ва совринни ғолибга топшириш билан боғлиқ зарурий ҳужжатларни имзолаши шарт. Соврин ғолибга топширилганидан сўнг банк ўз мажбуриятларини бажарган ҳисобланади.

7. Aкция иштирокчиларига акциянинг тўхтатилиши ёки муддатидан олдин тугатилиши тўғрисида хабардор қилиш тартиби
Aкция иштирокчилари радио орқали, реклама роликларини телевидения, супермаркетлар, ресторан ва кафелардаги мониторларга жойлаштириш, интернетдаги ижтимоий тармоқларда ва банкнинг ижтимоий  саҳифаларида жойлаштириш орқали, акциянинг амалга ошириш шартлари ва тартиби тўғрисида хабардор қилинадилар.

Ушбу акция тўғрисида батафсил маълумот, шунингдек акция қоидалари банкнинг корпоратив веб-сайтида жойлаштирилади: www.turonbank.uz
Aкция муддатидан олдин тугатилганда, уни ўтказиш муддати узайтирилганда ёки Қоидаларга ўзгартириш киритилган тақдирда, тегишли маълумотлар ўзгартиришлар кучга кирадиган санадан 10 кун олдин Банкнинг www.turonbank.uz сайтида жойлаштирилади.

